                                               ლეპტოსპიროზი

            საქართველოში, 2019 წლის 22 აგვისტოსათვის, აღრიცხულია ლეპტოსპიროზის 261 შემთხვევა, ყველა შემთხვევა ლაბორატორიულად  ტესტირებულია. 33 შემთხვევა არის შესაძლო და მათი ეპიდკვლევა ჯერ არ დამთავრებულა,  22 არის დადასტურებული, ხოლო  206 სავარაუდო   შემთხვევა.
         2018 წელს აღრიცხულია ლეპტოსპიროზის 203 შემთხვევა (ინციდენტობა 5.4), ყველა შემთხვევა ლაბორატორიულად  ტესტირებულია, მათ შორის 16 არის დადასტურებული, ხოლო  187  სავარაუდო  შემთხვევა. გარდაიცვალა 9 ავადმყოფი (აჭარა 2, თბილისი 1, კახეთი 1, სამეგრელო 2, შიდა ქართლი 1, ქვემო ქართლი 2). ლეტალობის მაჩვენებელი 4.43. გასულ წელთან შედარებით ინციდენტობა მნიშვნელოვნად არის მომატებული და მაქსიმალურია ბოლო 48 წლის განმავლობაში.
         დაავადება გავრცელებულია საქართველოს თითქმის ყველა რეგიონში. 2018  წელს მაღალი ინციდენტობა (ქვეყნის მაჩვენებელზე მაღალი) აღინიშნება აჭარაში (21.6), გურიაში (15.0) და იმერეთში (8.84). ბოლო 10 წლის განმავლობაში ლეპტოსპიროზის ინციდენტობის მაღალი მაჩვენებლით ქვეყანაში გამოირჩევა აჭარის რეგიონი. 
            ლეპტოსპიროზის ჯგუფური შემთხვევა იქნა რეგისტრირებული ხაშურის რაიონში (სოფელი ალი) აგვისტოში, 7 შემთხვევა, ეპიდკვლევით დადგინდა, რომ ყველა დაავადებული ცხოვრობდა ერთი უბანში და ჰქონდათ საერთო წყალმომარაგება. დაინფიცირება სავარაუდოდ მოხდა სასმელი წყლის დაბინძურების შედეგად. პირველ პაციენტს დაავადების ნიშნები გამოუვლინდა 19.08.2018, ბოლოს 27.08.2018. ყველა შემთხვევა ლაბორატორიულად დადასტურებულია, ყველა გამოჯანმრთელდა. კერაში ჩატარდა შესაბამისი პრევენციული ღონისძიებები.
                                            ლეპტოსპიროზის ინციდენტობა რეგიონების მიხედვით       
  2015-2018  წ. წ.

ლეპტოსპიროზის შემთხვევები თვეების მიხედვით
 2015-2018  წ.წ.

                    გრაფიკზე გარკვეულად ჩანს ლეპტოსპიროზისათვის დამახასიათებელი სეზონურობა, ზაფხული-შემოდგომა, რაც აიხსნება სარეკრეაციო, სამეურნეო და საყოფაცხოვრებო მიზნებისათვის მცირე ზომის ღია წყალსატევების წყლის გამოყენების, სოფლის მეურნეობის სამუშაოების ინტენსივობის გაზრდით ამ პერიოდში.
ლეპტოსპიროზის ინციდენტობა და ლეტალობის მაჩვენებელი ასაკობრივი ჯგუფების მიხედვით  2017-2018  წ.წ.
	ასაკი
	2018
	2017

	
	შემთხვევა
	ინციდენტობა
	ლეტალური შემთხვ.
ლეტალობის მაჩვ(%)
	შემთხვევა
	ინციდენტობა
	ლეტალური შემთხვ.
ლეტალობის მაჩვ(%)

	5-14
	7
	1,56
	0
	2
	0,45
	0

	15-19
	11
	4,99
	0
	3
	1,36
	0

	20-29
	29
	5,52
	0
	14
	2,66
	0

	30-59
	107
	6,93
	2/1,9
	35
	2,31
	4/11,4

	60<
	49
	6,54
	7/14,2
	21
	2,8
	3/14,2

	სულ
	203
	5,4
	9/4,43
	75
	2,02
	7/9,33


შემთხვევების თითქმის ნახევარი მოდის 30-59  ასაკობრივ ჯგუფზე, რაც მოცემული ასაკობრივი ჯგუფის შრომით აქტივობას უკავშირდება. ლეტალობის მაჩვენებელი მაღალია 60 წლის ზევით ასაკობრივ ჯგუფში.
ლეპტოსპიროზის რეგისტრირებული შემთხვევების ინციდენტობა 1970-2018 წლები

ჰანტავირუსით გამოწვეული ინფექცია
                 2019 წლის 22 აგვისტოს მონაცემებით აღრიცხულია ჰანტავირუსით გამოწვეული ინფექციის 13  შემთხვევა, მ.შ. დადასტურებული  2,  სავარაუდო 10, შესაძლო 1. ყველა შემთხვევა ლაბორატორიულად ტესტირებულია.   გარდაიცვალა ერთი - მამაკაცი (29 წლის, ლენტეხი).
             საქართველოში 2018 წლის მონაცემებით აღრიცხულია ჰანტავირუსით გამოწვეული ინფექციის 26 შემთხვევა (ინციდენტობა 0.7): სავარაუდო 20, დადასტურებული 6, ყველა შემთხვევა ლაბორატორიულად ტესტირებულია. შემთხვევების განაწილება და ინციდენტობა რეგიონების მიხედვით: აჭარა 8/2.4, თბილისი 4/0.4,  გურია 7/6.2, შიდა ქართლი 3/1.1, ქვემო ქართლი 1/0.2, კახეთი 2/0.6 იმერეთი 1/0.2. გარდაიცვალა 2 ადამიანი (მამაკაცი 54  წლის, თბილისი, მამაკაცი 67 წლის, ოზურგეთი) ლეტალობის მაჩვენებელი 7.7. მაღალი ინციდენტობით გამოირჩევა გურია და აჭარა.

             ჰანტავირუსით გამოწვეული ინფექციის ჯგუფური შემთხვევა იქნა რეგისტრირებული გურიაში, კერძოდ ოზურგეთში. თებერვლის ბოლოს ერთ ოჯახში სამი შემთხვევა იქნა აღრიცხული და ლაბორატორიულად დადასტურებული, ერთი მათგანი გარდაიცვალა. 
ჰანტა ვირუსით გამოწვეული დაავადების  ინციდენტობა რეგიონების მიხედვით

2013–2018 წ. წ.

ჰანტა ვირუსით გამოწვეული დაავადების  შემთხვევები და ლეტალობის მაჩვენებელი ასაკობრივი ჯგუფების მიხედვით  2017-2018  წ. წ.
	ასაკი
	2018
	2017

	
	შემთხვევა
	ინციდენტობა
	ლეტალური შემთხვ.
ლეტალობის მაჩვ(%)
	შემთხვევა
	ინციდენტობა
	ლეტალური შემთხვ.
ლეტალობის მაჩვ(%)

	1-4
	2
	0.99
	0
	0
	0
	0

	5-14
	1
	0.22
	0
	1
	0.21
	0

	15-19
	1
	0.45
	0
	2
	0.95
	0

	20-29
	5
	0.95
	0
	6
	1.20
	1/16.6

	30-59
	12
	0.79
	1/8.3
	8
	0.53
	0

	60<
	5
	0.64
	1/20.0
	3
	0.38
	1/33.3

	სულ
	26
	0.70
	2/7.69
	20
	0.54
	2/10.0

	
	
	
	
	
	
	






ჰანტა ვირუსით გამოწვეული დაავადების რეგისტრირებული შემთხვევების ინციდენტობის მრავალწლიანი დინამიკა, 2009-2018 წ. წ. საქართველო

            ლეპტოსპიროზით და ჰანტა ვირუსული ინფექციით ავადობის შემთხვევათა დროული გამოვლენა-რეგისტრაციის გაუმჯობესების მიზნით, დკსჯეც-ის სპეციალისტების მიერ თბილისის და რეგიონების წამყვანი კლინიკების მედპერსონალთან ჩატარებული მუშაობის შედეგად, რაც გულისხმობდა ცხელებით მიმდინარე დაავადებების დიფერენციალური დიაგნოსტიკის დროს ამ დაავადებებზეც, როგორც ენდემიურზე, აქცენტის გაკეთებას  და საეჭვო შემთხვევების დკსჯეც-ის ლაბორატორიაში სახელმწიფო პროგრამით უფასოდ კვლევას, ამ დაავადებების რეგისტრირებული შემთხვევების რიცხვი მნიშვნელოვნად გაიზარდა. აქვე აღსანიშნავია ლაბორატორიული დიაგნოსტიკის შესაძლებლობების მკვეთრი ზრდა ბოლო წლებში (დკსეჯც ლუგარის ცენტრი).
           ლეპტოსპიროზის და ჰანტა ვირუსული ინფექციის შემთხვევის გამოვლენის შემდეგ დკსჯეც-ის და საზოგადოებრივი ჯანდაცვის თანამშრომლების მიერ ტარდება: ინფექციის სავარაუდო წყაროს დადგენა, შემთხვევასთან კონტაქტირებულ პირებზე მეთვალყურეობა, მოსახლეობისა და მედპერსონალის ინფორმირებულობის ამაღლება.
 დასკვნა:
  ჰანტა ვირუსული ინფექციისა და ლეპტოსპიროზის შემთხვევების მატება გამოწვეულია გათვითცნობიერებულობისა და დიაგნოსტიკური შესაძლებლობების გაუმჯობესებით. 
ჰემორაგიული ცხელებებითა და ზოონოზური ინფექციებით გამოწვეული ტვირთის შემცირების მიზნით, საქართველოს მთავრობის მიერ გამოიცა სპეციალური განკარგულებები, ისეთი ვირუსული ჰემორაგიული ცხელებებისათვის როგორიცაა ებოლა და ყირიმ-კონგოს ჰემორაგიული ცხელება (ყკჰც). ზედამხედველობის გაუმჯობესების მიზნით,  ცენტრის მიერ შემუშავებული იქნა შესაბამისი პროტოკოლები და გაიდლაინები, ათვისებულია დიაგნოსტიკის შესაძლებლობები.  ასევე, ცენტრის მიერ შემუშავებულია და სამინისტროს წარედგინა მთავრობის განკარგულების პროექტი ცოფის პრევენციის შესახებ. ცენტრი სოფლის მეურნეობის სამუნისტროს შესაბამის სამსახურებთან ერთად სისტემატურად განიხილავს ზოონოზური დაავადებების ეპიდსიტუაციას ერთიანი ჯანმრთელობის ჭრილში.

  2019 წლიდან ცენტრში ახლად შექმნილი ერთიანი ჯანმრთელობის სტრუქტურა აწარმოებს ვირუსული ჰემორაგიული ცხელებებისა და სხვა ზოონოზების კერების გამოვლენას, ეპიდზედამხედველობასა და მონიტორინგს - ერთიანი ჯანმრთელობის თანამედროვე პრინციპების შესაბამისად. 
ქვეყანაში ვირუსული ჰემორაგიული ცეხელებებისა და სხვა ზოონოზების მხრივ უსაფრთხო გარემოს უზრუნველყოფის მიზნით, მიზანშეწონილია მოხდეს არსებული სიტუაციის განხილვა და შეფასება საქართველოს ოკუპირებულ ტერიტორიებიდან დევნილთა, შრომის, ჯანმრთელობისა და სოციალური დაცვისა და სოფლის მეურნეობის სამინისტროების ხელმძღანელობის კოორდინირებით. ორი უმთავრესი უწყების ხელმძღვანელთა ამგვარი შეხვედრა ხელს შეუწყობს სამომავლო შესაძლებლობების გამოვლენას და კოლაბორაციის გაუმჯობესებას. 

